КОМИ РЕСПУБЛИКАСА ЮРАЛЫСЬЛÖН 
ИНДÖД
Полиграф отсӧгӧн 
торъя психофизиологическӧй туялӧм нуӧдан пӧрадок йылысь
Шуа:
1. Вынсьӧдны Полиграф отсӧгӧн торъя психофизиологическӧй туялӧм котыртан да нуӧдан пӧрадок содтӧд серти.
2. Коми Республикаса канму гражданскӧй службаӧн веськӧдланінлы нуӧдны  полиграф отсӧгӧн торъя  психофизиологическӧй туялӧм.
3. Тайӧ Индӧд збыльмӧдӧм бӧрся видзӧдны Коми Республикаса Юралысьлӧн да Коми Республикаса Веськӧдлан котырлӧн Администрацияса  Юрнуӧдысьлы.
Коми Республикаса Юралысьлысь
могъяс недыр олӧмӧ пӧртысь

2014 вося лӧддза-номъя тӧлысь 30 лун
64 № 
ВЫНСЬӦДӦМА
Коми Республикаса Юралысьлӧн
2014 во лӧддза-номъя тӧлысь 30 лунся 64 №-а Индӧдӧн
(содтӧд)
Полиграф отсӧгӧн
 торъя психофизиологическӧй туялӧм котыртан да нуӧдан 
ПӦРАДОК
1. Тайӧ Пӧрадокнас ладмӧдӧны полиграф отсӧгӧн торъя психофизиологическӧй туялӧм котыртан да нуӧдан пӧрадок (водзӧ – ТПФТ) Коми Республикаса канму (муниципальнӧй) веськӧдлан системаын чинӧ кӧсйысь кандидатъяс йылысь, кодъяслӧн уджыс йитчӧма коррупцияса рискъяскӧд, да индӧм чинын уджалысь йӧз йылысь содтӧд юӧр босьтӧм могысь.
2. ТПФТ нуӧдӧ Коми Республикаса канму гражданскӧй службаӧн веськӧдланін.
3.  ТПФТ нуӧдсьӧ:
1) Коми Республикаса олӧмӧ пӧртысь власьт системаын Коми Республикаса канму чинын уджалысь йӧз серти да индӧм чинъясӧ кӧсйысь граждана серти;
2) Коми Республикаса олӧмӧ пӧртысь власьт системаын органъясса юрнуӧдысьясӧс вежысьяс серти да индӧм чинъясӧ кӧсйысь граждана серти;
3) Коми Республикаын кар кытшъясса да муниципальнӧй районъясса муниципальнӧй юкӧнъяслӧн администрацияса юралысьяс (юрнуӧдысьяс) серти да индӧм чинъясӧ кӧсйысь граждана серти;
4)  Коми Республикаын кар кытшъясса да муниципальнӧй районъясса муниципальнӧй юкӧнъяслӧн администрацияса юралысьясӧс (юрнуӧдысьясӧс) вежысьяс серти да индӧм чинъясӧ кӧсйысь граждана серти;
5) Коми Республикалӧн канму учреждениеясса юрнуӧдысьяс, Коми Республикаса ӧтувъя канму предприятиеяслӧн юрнуӧдысьяс серти да индӧм чинъясӧ кӧсйысь граждана серти;
6) Коми Республикалӧн муниципальнӧй учреждениеясса юрнуӧдысьяс, Коми Республикаын ӧтувъя муниципальнӧй предприятиеяслӧн юрнуӧдысьяс серти да индӧм чинъясӧ кӧсйысь граждана серти;
7) Коми Республикаса канму гражданскӧй служащӧйяс серти, кодъяслӧн уджмогъясӧ пырӧ Коми Республикаса канму коланлун вылӧ вузӧсъяс, уджъяс, услугаяс ньӧбӧм, да индӧм чинъясӧ кӧсйысь граждана серти;
8) Коми Республикаын муниципальнӧй служащӧйяс серти, кодъяслӧн уджмогъясӧ пырӧ муниципальнӧй коланлун вылӧ вузӧсъяс, уджъяс, услугаяс ньӧбӧм, да индӧм чинъясӧ кӧсйысь граждана серти.
4. ТПФТ нуӧдӧм вылӧ ыстӧм йылысь помшуӧмсӧ (водзӧ – ТПФТ йылысь помшуӧм) примитӧны:
1) тайӧ Пӧрадоклӧн 3 пунктса 1 пунктулын индӧм йӧз серти – Коми Республикаса Юралысь;
2) тайӧ Пӧрадоклӧн 3 пунктса 2, 7 пунктувъясын индӧм йӧз серти – Коми Республикаса олӧмӧ пӧртысь власьт органъяслӧн юрнуӧдысьяс;
3) тайӧ Пӧрадоклӧн 3 пунктса 5 пунктулын индӧм йӧз серти – Коми Республикаса олӧмӧ пӧртысь власьт органъяслӧн юрнуӧдысьяс, кодъяс збыльмӧдӧны Коми Республикалӧн канму учреждениеясса учредительлысь могъяс да уджмогъяс, веськӧдлыны котыртан-методическӧй уджӧн, сӧгласуйтӧны Коми Республикаса ӧтувъя канму предприятиеяслысь удж;
4) тайӧ Пӧрадоклӧн 3 пунктса 3 пунктулын индӧм йӧз серти – Коми Республикаын кар кытшъясса да муниципальнӧй районъясса муниципальнӧй юкӧнъяслӧн юралысьяс;
5) тайӧ Пӧрадоклӧн 3 пунктса 4, 8 пунктувъясын индӧм йӧз серти – Коми Республикаын кар кытшъясса да муниципальнӧй районъясса муниципальнӧй юкӧнъяслӧн администрацияясса юралысьяс (юрнуӧдысьяс);
6)  тайӧ Пӧрадоклӧн 3 пунктса 6 пунктулын индӧм йӧз серти – Коми Республикаын меставывса асвеськӧдлан органъяслӧн юрнуӧдысьяс, кодъяс збыльмӧдӧны Коми Республикаын муниципальнӧй учреждениеса учредительлысь могъяс да уджмогъяс, веськӧдлыны котыртан-методическӧй уджӧн, сӧгласуйтны Коми Республикаын ӧтувъя муниципальнӧй предприятиеяслысь удж.
5. Тайӧ Пӧрадокса 3 пунктын индӧм чинъясӧ кӧсйысь граждана серти ТПФТ нуӧдӧны тайӧ Пӧрадокса 4 пунктын пасйӧм йӧзӧн примитӧм ТПФТ йылысь помшуӧм подув вылын чинӧ индытӧдз Коми Республикалӧн канму гражданскӧй службаса веськӧдланінлӧн начальник ним вылӧ ТПФТ йылысь индӧм помшуӧм воан лунсянь 10 уджалан лунысь оз сёрджык кадколастӧ.
6. Тайӧ Пӧрадокса 3 пунктын индӧм чинъясын уджалысь йӧз серти ТПФТ нуӧдӧны Коми Республикалӧн канму гражданскӧй службаса веськӧдланінӧн вынсьӧдӧм план серти быд во артыштӧм воддза волы ӧшым тӧлысь 15 лунысь оз сёрджык.
Плансӧ лӧсьӧдӧны тайӧ Пӧрадокса 4 пунктын пасйӧм йӧзсянь воӧм ТПФТ йылысь помшуӧмъяс подув вылын Коми Республикалӧн канму гражданскӧй службаса веськӧдланінлӧн начальник ним вылӧ артыштӧм воддза волы ӧшым тӧлысь 1 лунысь оз сёрджык, тайӧ Пӧрадок дорӧ 1 содтӧдын индӧм форма серти.
7. Коми Республикалӧн канму гражданскӧй службаӧн веськӧдланін ыстӧ тайӧ Пӧрадокса 4 пункт серти ТПФТ йылысь помшуӧм примитысь йӧзлы планысь выпискаяс сійӧс вынсьӧдан лунсянь 5 уджалан лун чӧжӧн.
8. ТПФТ лоӧ торъя методика серти юасьӧм котыртан процедураӧн, мый йитчӧма тайӧ Пӧрадокса 3 пунктын индӧм йӧзӧс пасйӧмкӧд да налысь  психофизиологическӧй петкӧдласъяс туялӧмкӧд (водзӧ – морт, кодӧс колӧ прӧверитны), техническӧй устройство (полиграф) отсӧгӧн.
9. Тайӧ Пӧрадокса 3 пунктын индӧм йӧзлӧн быд категориялы, Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь чинын уджалысь йӧз (тайӧ чинӧ кӧсйысь йӧз) кындзи, Коми Республикалӧн канму гражданскӧй службаса веськӧдланін лӧсьӧдӧ ТПФТ нуӧдігӧн видлалӧм вылӧ темаяслысь да юалӧмъяслысь лыддьӧг,  кутшӧмӧс ыстӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы вынсьӧдӧм вылӧ.
10. ТПФТ нуӧдӧны ас кӧсйӧм серти мортлӧн, кодӧс колӧ прӧверитны, гижӧда кӧсйысьӧмӧн тайӧ Пӧрадок дорӧ 2 содтӧдын индӧм форма кузя.
Мортӧн, кодӧс колӧ прӧверитны, ТПФТ-ысь ӧткажитчӧм оз видлавсьы кыдзи коррупцияса инӧд торкалӧмъяс дорӧ сійӧс кыскӧм эскӧдӧмӧн и оз ло сійӧс чинӧ индӧмын ӧткажитан подулӧн.
11. ТПФТ нуӧдсьӧ тайӧ могъяс вылӧ торъя оборудуйтӧм жырйын специалист-полиграфологӧн (водзӧ – специалист), кодлӧн эм лӧсялана тӧдӧмлун.
12. ТПФТ оз нуӧдны:
1) кор  морт, кодӧс колӧ прӧверитны, физическӧя либӧ психическӧя омӧльтчӧ, а сідзжӧ кор сьӧктӧ сьӧлӧм-сӧнлӧн уджалӧм либӧ лолалӧм торкӧмкӧд йитчӧм висьӧмыс;
2) нӧбасьысь нывбабаяслы;
3) сэк, кор специалист лоӧ морткӧд, кодӧс колӧ прӧверитны, служебнӧй либӧ мӧд йитӧдын, а сідзжӧ кор специалист веськыда либӧ гусьӧн окотитӧ босьтны ТПФТ-лысь бур бӧртас;
4) сэк, кор морт, кодӧс колӧ прӧверитны, примитӧ сылӧн психофизиологическӧй состояние вылӧ тӧдчысь лекарствояс.
13. Специалист быть дугӧдӧ ТПФТ нуӧдӧмсӧ татшӧм случайясын:
1) кор специалист аддзӧ мортлӧн, кодӧс колӧ прӧверитны, дзоньвидзалунлысь лёкман помкаяссӧ, либӧ ТПФТ нуӧдӧм вӧсна сылысь дзоньвидзалун лёкмыны вермӧмсӧ;
2) кор морт, кодӧс колӧ прӧверитны, ӧткажитчӧ водзӧ нуӧдны ТПФТ;
3) кор лоӧны психофизиологическӧй вежсьӧмъяс, ТПФТ нуӧдігӧн тыдовтчӧ мортлӧн, кодӧс колӧ прӧверитны, скӧрлуныс.
14. ТПФТ нуӧдӧмсӧ пасйӧны ТПФТ нуӧдӧм кузя регистрируйтан журналын тайӧ Пӧрадок дорӧ 3 содтӧдын индӧм форма серти.
15. Йӧз серти, кодъяслы позьӧ нуӧдны ТПФТ да кодъяс прӧйдитісны сійӧс, (водзӧ – морт, коді прӧйдитіс прӧверка) специалист лӧсьӧдӧ гижӧмӧн кывкӧртӧд тайӧ Пӧрадок дорӧ 4 содтӧдын индӧм форма серти (водзӧ – кывкӧртӧд).
Специалистлы оз позь эрдӧ петкӧдны  ТПФТ котыртігӧн да нуӧдігӧн сылы тӧдсаӧн лоӧм юӧръяс, сы лыдын канму, служебнӧй, коммерческӧй юӧръяс да оланпас серти мукӧд видзан гусятор.
16. Кывкӧртӧдсӧ вынсьӧдӧ Коми Республикалӧн канму гражданскӧй службаса веськӧдланінлӧн начальник, Коми Республикалӧн канму гражданскӧй службаса веськӧдланінлӧн начальник серти кывкӧртӧд кындзи, кутшӧмӧс вынсьӧдӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь.
Кывкӧртӧдсӧ вынсьӧдӧны вит уджалан лун чӧжӧн ТПФТ помалан кадсянь. 
Кывкӧртӧд дорӧ пуктӧны став материалсӧ (тӧдмалӧм вылӧ сетӧм юалӧмъяс), кутшӧмъясӧн вӧдитчисны ТПФТ нуӧдігӧн.
Кывкӧртӧдын колӧ пасйыны “Служебнӧя вӧдитчӧм вылӧ” дзескӧдӧм позянлуна пасйӧд.
ТПФТ бӧртасъясыс лоӧны вӧзъянаӧн да наӧн вӧдитчӧ ТПФТ йылысь помшуӧм примитысь морт сӧмын мортлӧн, коді прӧйдитіс прӧверка, уджалан сямлун йылысь содтӧд юӧр пыдди.
17. Кывкӧртӧд вынсьӧдӧм бӧрын ӧти уджалан лун чӧжӧн Коми Республикалӧн канму гражданскӧй службаса веськӧдланінлӧн начальник ыстӧ кывкӧртӧдсӧ  ТПФТ йылысь помшуӧм примитысь мортлӧн инпасӧ.
18. Тайӧ Пӧрадоклӧн 3 пунктса 1-4, 7, 8 пунктувъясын индӧм чинъясын уджалысь морт серти кывкӧртӧдсӧ видзӧны мортлӧн, коді прӧйдитіс прӧверка, личнӧй делӧын.
Тайӧ Пӧрадоклӧн 3 пунктса 5 да 6 пунктувъясын индӧм чинъясын уджалысь морт серти кывкӧртӧдсӧ видзӧны органса кадрӧвӧй службаын, коді олӧмӧ пӧртӧ Коми Республикалӧн канму учреждениеясса (Коми Республикаын муниципальнӧй учреждениеясса) могъяс да уджмогъяс,  веськӧдлӧ котыртан-методическӧй уджӧн, сӧгласуйтӧ Коми Республикаса ӧтувъя канму предприятиеяслысь (Коми Республикаын ӧтувъя муниципальнӧй предприятиеяслысь ) удж.
Тайӧ Пӧрадокса 3 пунктын индӧм чинъясӧ кӧсйысь гражданин серти кывкӧртӧдсӧ видзӧны органса кадрӧвӧй службаын, кӧні гражданин кӧсйӧ уджавны лӧсялана чинъясын (коді олӧмӧ пӧртӧ Коми Республикалӧн канму учреждениеясса (Коми Республикаын муниципальнӧй учреждениеясса) могъяс да уджмогъяс, веськӧдлӧ котыртан-методическӧй уджӧн, сӧгласуйтӧ Коми Республикаса ӧтувъя канму предприятиеяслысь (Коми Республикаын ӧтувъя муниципальнӧй предприятиеяслысь ) удж.
ТПФТ-лысь медводдза материалъяссӧ (психофизиологическӧй мыччӧдъяслӧн гижӧм, видеогижӧм, аудиогижӧм, уджалан журналъяс, тӧдмалӧм вылӧ сетӧм юалӧмъяс да мукӧдтор) видзӧны Коми Республикалӧн канму гражданскӧй службаса веськӧдланінлӧн сейфъясын либӧ игналан шкапъясын куим во чӧж, мый бӧрын колӧ бырӧдны Коми Республикалӧн канму гражданскӧй службаса веськӧдланінлӧн начальникӧн вынсьӧдӧм акт серти.
19. ТПФТ нуӧдан помшуӧмъяссӧ ыстӧны мортлы, коді прӧйдитіс прӧверка, сылӧн гижӧмӧн шыӧдчӧм серти кывкӧртӧд копия формаӧн шыӧдчӧм воан лунсянь вит уджалан лун чӧжӧн.
20. Кывкӧртӧд лоӧ збыль куим лун чӧж ТПФТ нуӧдӧм кузя регистрируйтан журналын сійӧс пасъян кадпассянь тайӧ Пӧрадок дорӧ 3 содтӧдын индӧм форма серти.
21.  Коми Республикалӧн канму гражданскӧй службаса веськӧдланін быд во отчётнӧй бӧрся локтан волӧн урасьӧм тӧлысь 10 лун кежлӧ сетӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы отчётнӧй воысь ТПФТ нуӧдӧм кузя уджлӧн помшуӧмъяс йылысь отчёт.
Полиграф отсӧгӧн 
торъя психофизиологическӧй туялӧм котыртан да 
нуӧдан пӧрадок дорӧ 
1 СОДТӦД
__________________________________________________________________
(Коми Республикаса олӧмӧ пӧртысь власьт органлӧн, 
Коми Республикаын меставывса асвеськӧдлан органлӧн ним)
Полиграф отсӧгӧн торъя психофизиологическӧй туялӧм нуӧдӧм вылӧ мӧдӧдӧм йылысь помшуӧм 
_____во ________________тӧлысь “_____” лунся ______№
Коми Республикалӧн канму 
гражданскӧй службаса 
веськӧдланінлӧн начальниклы
______________________________
Кора нуӧдны полиграф отсӧгӧн торъя психофизиологическӧй туялӧм (водзӧ – ТПФТ) морт серти:
__________________________________________________________________
(туялан мортлӧн ов, ним, вич, уджалан (уджавны артыштан) чинлӧн ним)
ТПФТ шӧр мог: ____________________________________________________
	____________________________
	___________________________

	(чин)
	(кырымпас)

	___________________________________
	

	(кадпас)
	


П.М.
Полиграф отсӧгӧн 
торъя психофизиологическӧй туялӧм котыртан да 
нуӧдан пӧрадок дорӧ 
2 СОДТӦД
ШЫӦДЧӦМ
         Ме, _____________________________________________________________________
_____________________________________________________________________________,
(ов, ним, вич; уджалан (уджавны артыштан) чинлӧн ним)
ас кӧсйӧм серти кӧсъя / ӧткажитча (лӧсявтӧмторсӧ киритыштны) нуӧдны аслым полиграф отсӧгӧн торъя психофизиологическӧй туялӧм (водзӧ – ТПФТ).
Меным юӧртісны, мый:
а) ТПФТ позьӧ нуӧдны сӧмын месянь гижӧда кӧсйысьӧмӧн, мый индӧма тайӧ шыӧдчӧмын;
б) ТПФТ нуӧдӧм водзвылын менӧ тӧдмӧдасны шӧр могъясӧн, кадколастъясӧн  да ТПФТ нуӧдан ногӧн, а сідзжӧ юалӧмъяслӧн сюрӧсӧн, кутшӧмъясӧс лоӧ сетӧма меным;
в) ТПФТ нуӧдігӧн ме верма быд здукӧ ӧткажитчыны сетӧм юалӧм вылӧ вочавидзӧмысь да сійӧс водзӧ нуӧдӧмысь;
г) ТПФТ помшуӧмъясӧн кутасны вӧдитчыны сэтшӧм могъяс вылӧ, кутшӧмъясӧс урчитӧма  Полиграф отсӧгӧн торъя психофизиологическӧй туялӧм котыртан да нуӧдан пӧрадок серти, мый вынсьӧдӧма Коми Республикаса Юралысьлӧн ____вося ____________тӧлысь _____лунся ____№-а Индӧдӧн;
д) ас кӧсйысьӧмӧн ТПФТ нуӧдігӧн лоӧ вӧчӧма аудио да (либӧ) видеогижӧм.
Помкаясыс, кутшӧмъяс мешайтӧны меным нуӧдны ТПФТ, абуӧсь и ме дась кутчысьны сылӧн нуӧдан пӧрадокӧ. 
______________                                                                                              _________________
    (кадпас)                                                                                                 (кырымпас)
Полиграф отсӧгӧн 
торъя психофизиологическӧй туялӧм котыртан да 
нуӧдан пӧрадок дорӧ 
3 СОДТӦД
Полиграф отсӧгӧн  торъя психофизиологическӧй туялӧм (ТПФТ) нуӧдӧм кузя регистрируйтан
ЖУРНАЛ
	 Д/в ​​​​​​​​​​​​​​​​№
	ТПФТ нуӧдан кадпас
	Мортлӧн Н.В.О., кодӧс колӧ прӧверитны, уджалан (уджавны артыштан) чинлӧн ним 
	Коми Республикаса олӧмӧ пӧртысь власьт органлӧн, 
Коми Республикаын меставывса асвеськӧдлан органлӧн ним, кӧні морт уджалӧ  чинын (арталӧ уджавны чинын)

	ТПФТ нуӧдӧм вылӧ мӧдӧдӧм йылысь помшуӧмлӧн номер да кадпас
	Кывкӧртӧдлӧн номер да кадпас
	ТПФТ нуӧдӧм вылӧ мӧдӧдӧм йылысь помшуӧм примитысь мортлӧн инпасӧ ыстан письмӧлӧн кадпас да регистрируйтан номер
	ТПФТ прӧйдитысь мортлы прӧверкалӧн бӧртасъяс йылысь ыстан письмӧлӧн кадпас да регистрируйтан номер

	1
	2
	3
	4
	5
	6
	7
	8

	
	
	
	
	
	
	
	


Полиграф отсӧгӧн 
торъя психофизиологическӧй туялӧм котыртан да 
нуӧдан пӧрадок дорӧ 
4 СОДТӦД
«Служебнӧя вӧдитчӧм вылӧ»
Вынсьӧда:
_______________________
документ вынсьӧдысь 
уполномочитӧм мортлӧн чин
___________/____________/
	Уполномочитӧм мортлӧн кырымпас
	Уполномочитӧм мортлӧн инициалъяс да ов


20___во _____________тӧлысь «___» лун
КЫВКӦРТӦД
_____во _____________тӧлысь «___» лун                                   ________   №
1. Полиграф отсӧгӧн  торъя психофизиологическӧй туялӧм  нуӧдан подувъяс (ТПФТ) ________________________________________________
________________________________________________________________
2. ТПФТ шӧр мог _____________________________________________
3. ТПФТ нуӧданін да кад ______________________________________
4. ТПФТ збыльмӧдысьяс ______________________________________
5. ТПФТ материалъяс донъялан ногъяс _______________________
________________________________________________________________
6. Психофизиологическӧй мыччӧдъяс донъялӧмлӧн бӧртасъяс _______
________________________________________________________________
7. Мукӧдтор__________________________________________________
Кывкӧртӧд __________________________________________________
________________________________________________________________
ТПФТ бӧртасъясыс лоӧны вӧзъянаӧн да наӧн вӧдитчӧны сӧмын  мортлӧн, коді прӧйдитіс прӧверка, уджалан сямлун йылысь содтӧд юӧр пыдди.
Специалист__________________________
(кырымпас)
Кадпас___________
О.Н. Холопова — 14405 пас (август)

